
Oṃ

Yo॑’pāṃ puṣpa॒ṃ veda॑ | puṣpa॑vān pra॒jāvā᳚n paśu॒mān bha॑vati | ca॒ndramā॒ vā

a॒pāṃ puṣpaṃ᳚ | puṣpa॑vān pra॒jāvā᳚n puśu॒mān bha॑vati | ya e॒vaṃ veda॑ |

yo॑’pāmā॒yata॑na॒ṃ veda॑ | ā॒yata॑navān bhavati | 1

A॒gnirvā a॒pāmā॒yata॑nam | ā॒yata॑navān bhavati | yo᳚’gnerā॒yata॑na॒ṃ veda॑ |

ā॒yata॑navān bhavati | āpo॒ vā a॒gnerā॒yata॑nam | ā॒yata॑navān bhavati | ya

e॒vaṃ veda॑ | yo॑’pāmā॒yata॑na॒ṃ veda॑ | ā॒yata॑navān bhavati || 2

Vā॒yurvā a॒pāmā॒yata॑nam | ā॒yata॑navān bhavati | yo vā॒yorā॒yata॑na॒ṃ veda॑ |

ā॒yata॑navān bhavati | āpo॒ vai vā॒yorā॒yata॑naṃ | ā॒yata॑navān bhavati | ya

e॒vaṃ veda॑ | yo॑’pāmā॒yata॑na॒ṃ veda॑ | ā॒yata॑navān bhavati || 3

A॒sau vai tapa॑na॒pāmā॒yata॑nam | ā॒yata॑navān bhavati | yo॑’muṣya॒ tapa॑ta

ā॒yata॑na॒ṃ veda॑ | ā॒yata॑navān bhavati | āpo॒ vā a॒muṣya॒ tapa॑ta ā॒yata॑nam |

ā॒yata॑navān bhavati | ya e॒vaṃ veda॑ | yo॑’pāmā॒yata॑na॒ṃ veda॑ | ā॒yata॑navān

bhavati || 4

Ca॒ndramā॒ vā a॒pāmā॒yata॑nam | ā॒yata॑navān bhavati | yaśca॒ndrama॑sa

ā॒yata॑na॒m veda॑ | ā॒yata॑navān bhavati | āpo॒ vai ca॒ndrama॑sa ā॒yata॑nam |

ā॒yata॑navān bhavati | ya e॒vaṃ veda॑ | yo॑’pāmā॒yata॑na॒ṃ veda॑ | ā॒yata॑navān

bhavati | 5

Nakṣa॑trāṇi॒ vā a॒pāmā॒yata॑nam | ā॒yata॑navān bhavati | yo

nakṣa॑trāṇāmā॒yata॑na॒ṃ veda॑ | ā॒yata॑navān bhavati | āpo॒ vai

nakṣa॑trāṇāmā॒yata॑nam | ā॒yata॑navān bhavati | ya e॒vaṃ veda॑ |

yo॑pāmā॒yata॑na॒ṃ veda॑ | ā॒yata॑navān bhavati | 6

Pa॒rjanyo॒ vā a॒pāmā॒yata॑nam | ā॒yata॑navān bhavati | yaḥ

pa॒rjanya॑syā॒yata॑na॒ṃ veda॑ | ā॒yata॑navān bhavati | āpo॒ vai

pa॒rjanya॑syā॒’’yata॑nam | ā॒yata॑navān bhavati | ya e॒vaṃ veda॑ |

yo॑’pāmā॒yata॑na॒ṃ veda॑ | ā॒yata॑navān bhavati | 7

Sa॒ṃva॒tsa॒ro vā a॒pāmā॒yata॑nam | ā॒yata॑navān bhavati |

yassa॑ṃvatsa॒rasyā॒yata॑na॒ṃ veda॑ | ā॒yata॑navan bhavati |āpo॒ vai

sa॑ṃvatsa॒rasyā॒yata॑nam | ā॒yata॑navān bhavati | ya e॒vaṃ veda॑ | yo᳚’psu

nāva॒ṃ prati॑ṣṭhitā॒ṃ veda॑ | pratye॒va tiṣṭhati || 8

Rā॒jā॒dhī॒rā॒jāya॑ prasahyasā॒hine᳚ | namo॑ va॒yaṃ vai᳚ŕava॒nāya॑ kurmahe | sa me॒

kāmā॒kāma॒kāmā॑ya॒ mahyam᳚ | kā॒me॒śva॒ro vai᳚śrava॒ṇo da॑dātu | ku॒be॒rāya॑

vaiśrava॒ṇāya॑ ma॒hā॒rā॒jāyā॒ namaḥ || 9

Oṃ śāntiḥ śāntiḥ śāntiḥ

